
				এই পাতাটির মুদ্রণ সংশোধন করা প্রয়োজন। 
চিঠিপত্র ২৩
বলে আমার মনে একটা দুশ্চিন্তা জাগ চে এই যে, এই নজিরের উপর বরাবর আমি চলব কি করে ? কৃতকাৰ্য্য হবার মত শিক্ষা যাদের নেই, যারা কেবলমাত্র নেহাৎ দৈবক্রমেই কৃতকাৰ্য্য হয়ে ওঠে, তাদের সেই কৃতকাৰ্য্যতাটা একটা বিষম বালাই ।
আমরা আমেরিকা থেকে ফেরবার এক সপ্তাহ পুৰ্ব্বেই সুরেন এখানে এসেছে। আমরা আমাদের একটা পুরাতন পরিচিত বাড়িতে বাসা নিয়েছি । ’ এখানে সুরেনের জন্তে ঘর খালি পাওয়া গেল না । তাই সে রোজ সকালে তার হোটেল থেকে এসে আমাদের সঙ্গেই দিন কাটিয়ে যায়। তার কাজকর্মের জোগাড় একরকম হয়ে উঠেছে, বোধ হয় হস্তাতুয়েকের মধ্যেই ফেরবার জন্যে প্রস্তুত হতে পারবে । রথী এবং বেীমা হয় ত বt সুরেনের সঙ্গেই ফিরবে, কিন্তু আমার এখন ফেরবার জো নেই । কারণ জুন মাসের প্রায় শেষ পর্য্যন্ত আমি এখানে বক্ত,তার দায়ে আবদ্ধ হয়ে পড়েছি । তারপরে Irish theatreএ আমার ডাকঘরের ইংরেজি তর্জমাট। অভিনয় হবার আয়োজন চলচে —ওট। য়েট্স্ এবং তার দলের বিশেষ ভাল লেগেছে। তার পরে আমার আরো একটা বড় খাত। বোঝাই তজ্জাম। সারা হয়েছে—সেগুলোও রোটেনস্টাইন প্রভৃতি আমার বন্ধুদের কাছ থেকে পরীক্ষায় উত্তীর্ণ হয়েছে এবং এগুলি ছাপবার বন্দোবস্ত করতে র্তারা উৎসুক হয়েছেন। ম্যাকমিলানরা অামার প্রকাশক । গীতাঞ্জলির দ্বিতীয় সংস্করণটা অল্প কালের মধ্যেই নিঃশেষ হয়ে গেছে, এতে ম্যাকমিলানরা উৎসাহিত হয়েছে ।

	        এই পাতাটি অন্য কোনো ভাষায় উপলব্ধ নয়।

